
Inatsisartut suleriaasianni § 36, imm. 1 naapertorlugu matumuuna Naalakkersuisunut imaattumik 
apeqquteqarpunga:  
 
Naalakkersuisunut apeqqutigaara: 
Nunatsinni Organistit sulinerannut tunngatillu, aammalu nuttarsinnaanerannut tunngatillugu 
Naalakkersuisut isumaliuutersuuteqarpaat? 
Organistit atorfeqartitaanerat iluarsiiviginiarlugu sulisoqarnersoq? Imatut isikkulimmik. 
Organistit atorfeqartitaanerat tjenestemand-it atorfeqartitaaneranni affaannarmik 
taaneqartoq ilivitsunngorlugu suliarineqassamaarnersoq? 
Aningaasarsiaqartitaanerallu iluarsiiffigalugu, nuussinnaanerat inissaqartitaasinnaanerallu 
ilanngullugit atorfivittut ilusilerlugu. 
(Inatsisartunut ilaasortaq Isak Davidsen, Siumut)  
 
 
Tungavilersuut:  
Nunatsinni Ilageeqarnikkut suleqataasut Organistit atorfeqartitaanerat pillugu Naalakkersuisunut 
apeqquteqarniarninni pissutigaara, Nunatsinni organistit atorfeqartitaanermikkut tjendstemand-it 
inatsisaatigut affaannarmik atorfeqartitaasutut oqaatigineqarmata. 
 
Nunatsinni ajornartorsiutaavoq naluneqanngitsumik Organisteqarniarneq, ilaatigullu 
ilinniarsimasuugaluit suliffimmi atugassarititaasut pissutigalugit Pattattutut ingerlaqqissinnaanatit 
suliffimminit asuuinnartariaqartarlutik. 
Atugassarititaasut Pattattunut ilaatigut ajorluinnartut ilagaat, nuussinnaatitaannginnerat 
akiliunneqarlutik, aammalu inissaqartitaannginnerat. 
Illoqarfiit ilaanni Pattattut arlaliusinnaasarput, illoqarfiilli ilaani ataasiinnaasarluni 
taartissaqartinneqarani, ilaanilu soqanngivittarlutik. 
Tamatumunnga peqqutaavoq nuunnissaminnut illoqarfimmut allamut akiliunneqarsinnaanatillu 
inissaqartinneqanngimmata. 
Nunatsinni ilinniarsimasunik Organistinik peqarnerput illoqarfiit ilaani annertuumik 
sunniuteqarpoq, erinarsoqatigeeqarnikkut meeqqanut inersimasunullu annertuumik 
suleqataanerisigut, ajoraluartumilli illoqarfiit ilaanni organistissaaleqineq annertuumik atugaavoq. 
 
 
 
Taamatut apeqquteqarninnut tunngavigaara Ilageeqarnermi iluarsartuusinissamut Organistit 
ilaatinneqarsinnaanerat ilanngullugu angusariaqarmat, taamaattumik Naalakkersuisut 
sukumiisumik misissuissasut ilanngullugu piumasaraara. 
 
 
 


